Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Óscar Arizcuren Pola jaunak egindako galderaren erantzuna, Foru Diputazioak emana, Aditech-ek Espainiaren EBko Ordezkaritza Iraunkorretik alde egiteari buruzkoa. Galdera argitaratu zen 2016ko apirilaren 22ko 56. Nafarroako Parlamentuko Aldizkari Ofizialean.

Iruñean, 2016ko maiatzaren 13an

Lehendakaria: Ainhoa Aznárez Igarza

ERANTZUNA

Unión del Pueblo Navarro parlamentu-taldeari atxikitako foru parlamentari Oscar Arizcuren Pola jaunak idatziz erantzuteko galdera egin du Nafarroako Gobernuak Bruselan duen Ordezkaritzari eta haren jarduerari buruzko zenbait gairi buruz (9-16/PES-00150). Hauxe da horri buruz Herritarrekiko eta Erakundeekiko Harremanetarako kontseilariak ematen dion informazioa:

2015eko abuztuaren 12an, Nafarroako Gobernuko kontu-hartzaile delegatuak zalantzan jarri du Aditechek eragindako gastuak, REPERen instalazioetan egoteak eragindakoak, ordaintzearen legezkotasuna (I. eranskinean horri buruzko txostena dago). Beste arrazoi batzuen artean, aipatzen du “izenpetutako hitzarmenek ez dutela modu agerikoan babesten pertsona horri (Aditech) esleitzekoak zaizkion gastuak guk ordaintzea, zeren eta ez baita Nafarroako Gobernuak Bruselan duen Ordezkaritzako kidea”. Halaber, azaltzen du “espedientea ez dagoela behar bezala justifikatuta eta litekeena dela oker izapidetuta egotea; hori dela eta, une honetatik amaiera eman beharko litzaioke egoera horri eta Aditech-eko teknikari horren gastuak (edo Gobernuaren Ordezkaritzakoak ez diren beste pertsona batzuenak) ordaintzeari...”

Nolanahi ere, aipatu beharra dago Aditech-eko ordezkaria 2015eko ekainean joan zela REPER-eko instalazioetatik.

Hori guztia jakinarazten dizut, Nafarroako Parlamentuko Erregelamenduaren 194. artikuluan ezarritakoa betez.

Iruñean, 2016ko maiatzaren 13an

Herritarrekiko eta Erakundeekiko Harremanetarako kontseilaria: Ana Ollo Hualde

(Oharra: Aipatutako eranskina eskuragarri dute foru parlamentariek, parlamentu-kudeaketako Ágora sisteman).

